
Sarajevo, 06.08.2021. godine
Federalno ministarstvo okoliša i turizma, rješavajući po zahtjevu Kantonalnog javnog komunalnog preduzeća za proizvodnju i distribuciju toplote “Toplane Sarajevo” d.o.o. Sarajevo za izdavanje okolinske dozvole za kotlovsko postrojenje Podvožnjak, a na osnovu člana 71. i 72. („Službene novine Federacije BiH”, br. 33/03), člana 18. i 27. Zakona o izmjenama i dopunama Zakona o zaštiti okoliša (“Službene novine Federacije BiH” broj: 38/09), te člana 200. Zakona o upravnom postupku („Službene novine FBiH”, broj 2/98 i 48/99) d o n o s i:
R J E Š E NJ E

1. Izdaje se okolinska dozvola operatoru KJKP „Toplane - Sarajevo” d.o.o. Sarajevo, adresa: ul. Semira Frašte 22, za kotlovsko postrojenje Podvožnjak, instalisane snage 14 MW.
2. Pogoni i postrojenja za koje se izdaje okolinska dozvola su:

· vrelovodni kotlovi sa gorionicima,
· instalacija prirodnog gasa,
· instalacija kružnog toka ekstra lakog ulja,
· sistem za održavanje pritiska i ekspanziju ( vrelovodni i toplovodni)

· oprema za hemijski tretman vode,
· sistem za odvođenje produkata sagorijevanja,
· filterska jedinica i
· sistem za prihvat otpadnih voda.
2.1. Vrelovodni kotlovi sa gorionicima
Kotlovi i gorionici u kotlovskom postrojenju Podvožnjak su dva vrelovodna “LOOS”-ova kotla tipa UTH 9300 kapaciteta 7000 kW, maksimalne temperature 135 (C i dva  kombinovana “Weishaupt”-ova gorionika u monoblok izvedbi tipa RGL-70/2-A/NR  za rad gas-extra lako ulje i  RGMS-70/2-A/NR  za rad gas-mazut (izvedbe u verziji NR: nizak nivo NOx) .  

2.2. Instalacija prirodnog gasa

Prirodni gas se u kotlovsko postrojenje dovodi preko prijemno regulacione stanice čija je funkcija smanjenje pritiska sa 8 bara gradske gasne mreže na 3 bara ispred regulatora pritiska na gasnim rampama kotlova, kao i stabilizacija izlaznog pritiska da isti nema oscilacija. PRS je montirana kao zaseban sklop i bezbjedonosno osigurana. PRS je u nadležnosti distributera gasa, izolacionom prirubnicom dielektrično odvojena od ostalih dijelova gasne instalacije zbog katodne zaštite sistema. 
Mjerni set se nalazi u kotlovskom postrojenju iza glavnog ventila za gas. U njegovom sastavu se nalazi mjerač protoka gasa, uvijek plombiran od strane distributera. 

Gasna instalacija u kotlovskom postrojenju je klasični cjevovod. Osnovna funkcija gasne rampe ispred gorionika je da regulatorom pritiska isti smanji sa 3 bara na 140 mbara.

2.3. Instalacija kružnog toka ekstra lakog lož ulja

Uskladištenje lož ulja vrši se u četiri cisterne kapaciteta po 100m3 ukopane u neposrednoj blizini kotlovnice koje su povezane betonskim kanalom od uljne komore do kotlovskog postrojenja. Cisterne se smiju puniti samo do 90% zapremine.

2.4. Sistem za održavanje pritiska i ekspanziju 
Sistemi za održavanje pritiska i ekspanziju odvojeni su na vrelovodni i toplovodni dio sa zasebnim posudama, pumpama i regulaciono-sigurnosnim armaturama. Kod kotlovskog postrojenja Podvožnjak ugrađeni su vrelovodni i toplovodni sistem.
2.5. Oprema za hemijski tretman vode
Sistem za hemijsku pripremu vode obuhvata GRUNBECK-ov dvostruki automatski jonski omekšivač vode tipa GENO-mat-duo WEV 7/500-2 kapaciteta Q=7m3/h sa mehaničkim filterima za povratnu vodu tipa F104S, manometrom, slavinom za uzorke, posudom za so, uređajem za doziranje hemikalija u toplovodni sistem, graduiranom posudom V=100 l i cirkulacionom pumpom tipa CR2-30F. Uređaj se sastoji od dvije kolone (filtera) koje su paralelno vezane i rade naizmjenično. 

Automatski dupli jonski omekšivač je preko elektromagnetnog ventila povezan sa nivostatom minimalnog i maksimalnog nivoa u ekspanzionoj posudi. Zavisno od promjene nivoa vode u ekspanzionoj posudi, elektromagnetni ventil dobija nalog za otvaranje ili zatvaranje protoka vode iz omekšivača. Ph vrijednost vode u sistemu je 9,5 do 10. Uz omekšivač je instalirana posuda za hemikalije V= 100 l i dozir pumpa. Osnovna namjena hemikalija koje se u rastvorenom i razblaženom stanju doziraju u tehnološku vodu jeste da se veže slobodni kisik iz vode.

2.6. Sistem za odvođenje produkata sagorijevanja
Produkti sagorijevanja iz oba kotla se preko zasebnih dimnih kanala/dimnjača dužine po 7m odvode u dimnjak sa dvije posebne cijevi, visine 32 m i promjera 850 mm od visokolegiranog nehrđajućeg čeličnog lima otpornog na interkristalnu koroziju i priključnim mjestom pod uglom od 450, tako da je odvodnja dimnih plinova do dimnjaka uvijek u usponu. Dimnjak je opremljen kompletnom gromobranskom i elektro instalacijom. 
2.7. Filterska jedinica 

Instalirane četiri filterske jedinice služe za prečišćavanje povratne vode iz mreže centralnog grijanja (kapaciteta Q=4-6m3/h sa filterima tipa F104, cirkulacionim pumpama tipa CR i ventilima ispred pumpe i iza filtera NO40 i NP16). Filter je namijenjen za filtriranje i tečnog medija. Jednostavne je konstrukcije, malih dimenzija i sa mogućnošću laganog čišćenja. Umetak filtera izrađen je od perforiranog lima. Mehanički filter se čisti kada je razlika na manometrima ispred i iza filtera maksimalno 0,9 bar. Sito se čisti jakim komprimiranim mlazom zraka, pare ili vode. Kotlovi se odmuljuju prije početka rada svaki dan, a otpadna tehnološka voda se podvrgava predtretmanu prije ispuštanja u sistem javne kanalizacije.

2.8. Sistem za prihvat otpadnih voda

Prihvat kotlovske vode vrši se korištenjem “odmuljne jame” (namjenski ugrađene posude) zapremine 200 litara koja se nalazi u neposrednoj blizini kotlova i vezana je za kanalizacioni sistem.  

3. Osnovne sirovine, pomoćni materijali i energija koja se koristi ili koju postrojenje proizvodi:
Osnovna sirovina koju postrojenje koristi je prirodni gas. Alternativni energent je tečno gorivo (ekstra lako ulje) koje se koristi samo u situaciji mogućeg kolapsa gasnog sistema. 
Planirana normativna potrošnja gasa za jednu sezonu grijanja, za oba kotla ukupnog kapaciteta 14,0 MW i stepena iskorištenja sistema η= 0,83 u trajanju od prosječno 202 dana, po 17 sati rada dnevno, uzimajući u obzir višegodišnju prosječnu spoljnu temperaturu od 4,3 ˚C (na osnovu prosjeka zadnjih 40 godina) za period 05 oktobar - 25 april i spoljnu projektnu temperaturu od -18 ˚C, iznosi Vuk = 1 806 543 Sm3/a, što bi rezultiralo proizvodnjom toplotne energije od 14 192 111 kWh, odnosno potrošnjom po jedinici proizvoda od 0,127 Sm3/kWh toplotne energije.
Planirana potrošnja osnovnog energenta, prirodnog plina, za 2020. godinu iznosila je 1 416 044 Sm3 iz čega proizlazi godišnja moguća proizvodnja od 11 124 370 kWh toplotne energije, uz uslov toplotne moći gasa od 9, 465 kWh/Sm3 i stepena iskorištenja sistema η = 0,83.
Stvarna potrošnja gasa zavisi od klimatskih prilika i posljednjih nekoliko godina je varirala te se u vezi s tim i specifična potrošnja toplotne energije kod korisnika kretala od 115-135 kWh/ m3.
Ekvivalentna potrošnja prirodnog plina za 2020. godinu za kotlovsko postrojenje Podvožnjak iznosila je 1 439 039 Sm3, iz čega proizlazi količina proizvedene toplotne energije od 11 305 018 kWh toplotne energije, odnosno potrošnja po jedinici proizvoda od 0, 127 Sm3/kWh toplotne energije.
Maksimalna potrošnja ekstra lakog ulja za obakotla ukupnog kapaciteta Qmax = 14, 00 MW (u uslovima), stepena iskorištenja sistema η = 0,83, spoljne temperature -18 ˚C i toplotne moći za ektrsa lako ulje od 11, 86 kWh/kg iznosi cca 979,76 kg/h, a za 17 sati odnosno jedan dan iznosi cca 16 655 99 kg.
Potrošnja ekstra lakog ulja se ne može predvidjeti s obzirom da značajno varira i u direktnijoj je vezi sa stanjem gasnog sistema Kantona Sarajevo kada bi se, u situaciji održanja gasnog sistema za male potrošače, koristio alternativni energent. 
U Toplanama se hemikalije koriste u količinama koje nalaže tehnološki proces proizvodnje, kao i preporuke proizvođača opreme. Potrošnja hemikalija u 2020.godini data je tabelom kako slijedi:
Tabela 1. Potrošnja hemikalija u 2020. godini

	Pomoćna supstanca/godina
	Hidro-X

l
	Natrijum hlorid

kg
	Antoksin ulje

kg
	Monoetilen glikol

kg

	2020. godina
	613
	1000
	25
	0


 Tabeli 2.  Pregled, opis karakteristika, namjena hemikalija i način skladištenja istih               

	Naziv
	Namjena
	Kemijski sastav, svojstvo i izgled
	Način skladištenja

	Kaustična soda-natrijum hidroksid
	Služi  za povećanje alkaliteta vode (kao zamjena sode-potaše) i koristi se samo povremeno za neutralisanje kisele otopine
	NaOH, bijeli kristalni  alkalni listići-pločice koji se otapaju u hladnoj vodi i pri tome se voda malo zagrije 
	 Odvojeno od kiselina i metala u pla-stičnim vrećama da se
 izbjegne prosipanje ili 
  upijanje vlage

	Trinatrium fosfat dvanaesthidrat-hidrofos
	Služi za uklanjanje zaostale tvrdoće u vodi, pasifizaciju  metalne površine, povećanje alkaliteta vode i koristi se povremeno
	Na3PO4 x 12H2O, bijeli vodenasti sitni alkalni kristali koji se dobro otapaju u toploj vodi
	Odvojeno od kiselina na suhom i u originalnim vrećama

	Hidro-x
	Služi za vezivanje kisika, ugljendioksida i ostatne tvrdoće,    pomaže stvaranje antikorozionog zaštitnog sloja željeznog tanata, sprečava stvaranje kamenca 
	Smjesa organskih i neorganskih sastojaka, žutosmeđa alkalna tekućina specifičnog mirisa
	U originalnoj ambalaži, uvijek zatvorenoj

	Antoksin ulje
	Služi za konzerviranje kotlova sa dimne strane
	Mineralno ulje sa dodacima
	U zatvorenoj originalnoj ambalaži, na hladnom mjestu i dalje od hemikalija za pripremu vode, izbjegavajući dodir sa sredstvima za oksidaciju ili vodom.

	Monoetilen glikol
	Sprečava zamrzavanje vode u sistemu zagrijavanja tečnih goriva
	
	U zatvorenoj originalnoj ambalaži, na hladnom  mjestu i dalje od hemikalija za pripremu vode, jakih baza i oksidanasa, otvorenog plamena jer je zapaljiv

	Kuhinjska so

natrijum hlorid
	Nejodirana so, služi za regeneraciju  ionske mase u omekšivačima
	NaCl, čista tabletirana ili sipka zavisno od vrste omekšivača
	U originalnim vrećama na paletama.


Snabdijevanje  vodom kotlovnica ostvaruje putem priključka na javni vodovodni sistem. Voda se koristi za potrebe tehnološkog procesa proizvodnje i distribucije toplotne energije i određena mala količina za sanitarne potrebe kao i za održavanje hidranstskog sistema funkcionalnim. Navedena upotreba vode jeste ukupna potrošnja vode, u smislu korištenja ovog resursa, koju registruje samo jedan mjerač utroška vode. Ukupna potrošnja vode za 2020. godinu iznosila je 1091 m3, što je vrijednost po jedinici proizvoda od 9,6 x 10-5 m3/kWh toplotne energije za 2020. godinu.

Električna energija se obezbjeđuje iz elektrodistributivne mreže. Potrošnja električne energije, osim od klimatskih prilika zavisi od prirode tehnološkog procesa i od karakteristika uređaja koji su potrošači električne energije u samom procesu. Potrošnja aktivne električne energije za 2020. godinu iznosila je 345 935 76 kWh, a potrošnja po jedinici proizvoda aktivne energije iznosila je 30,60 Wh/kWh toplotne energije.
4. Uslovi i mjere za ublažavanje negativnih efekata

KJKP „Toplane -  Sarajevo” d.o.o. Sarajevo je dužno da tokom rada i prestanka rada kotlovskog postrojenja Podvožnjak ispuni opće obaveze zaštite okoliša tako da:

· ne ugrožava, niti ometa zdravlje ljudi i ne predstavlja nesnosnu/pretjeranu smetnju za ljude koji žive na području uticaja kotlovskog postrojenja Podvožnjak  ili za okolinu zbog emisija supstanci, buke, mirisa, vibracija ili toplote ili saobraćaja ili od postrojenja,
· poduzme sve odgovarajuće preventivne mjere da se spriječi zagađenje i da se ne prouzrokuje značajnije zagađenje,
· izbjegava produkciju otpada, a ukoliko dolazi do stvaranja otpada količina svede na najmanju moguću mjeru ili izvrši reciklažu, ili, ukoliko to nije tehnički ili ekonomski izvodljivo, otpad odlaže, a da se pri tome izbjegne ili smanji bilo kakav negativan uticaj na okoliš,
· efikasno koristi energetske i prirodne resurse,
· poduzme neophodne mjere za sprečavanje nesreća i ograničavanje njihovih posljedica,
· poduzme neophodne mjere nakon prestanka rada kotlovskog postrojenja Podvožnjak  da bi se izbjegao bilo kakav rizik od zagađenja i da bi se lokacija na kojoj se postrojenje nalazi vratila u zadovoljavajuće stanje. Zadovoljavajuće stanje znači da su ispunjeni svi standardi kvaliteta okoliša koji su relevantni za lokaciju kotlovskog postrojenja,  naročito oni koji se tiču zaštite zemljišta i vode  i
· ukoliko dođe do značajnih promjena u radu kotlovskog postrojenja Podvožnjak,  obavijesti Federalno ministarstvo okoliša i turizma.
4.1. Mjere za smanjenje emisije zagađujućih materija u zrak i smanjenje utroška energenata
Preventivne mjere za smanjenje iscrpljivanja resursa i smanjenje emisija u zrak:
· analiza rada vitalne opreme,
· optimizacija upotrebe elektro uređaja (edukacija rukovaoca i servisera o načinima racionalne potrošnje električne energije i načinu efikasne regulacije postrojenja),
· ugradnja balans ventila (prema planu – ukazanim potrebama),
· opravka kritičnih dijelova distributivne mreže,
· daljinsko očitavanje mjerača utroška toplotne energije, računarska obrada podataka i analiza rada ugrađenih mjerača,
· softversko praćenje potrošnje energenata (gas),
· ugradnja mjerača toplotne energije za individualne korisnike prema zahtjevima,

·  razrada i operacionalizacija mjera vezanih za tendenciju povećanja energijske efikasnosti i ušteda energije,
· unapređenje komunikacije sa korisnicima u cilju povećanja energijske efikasnosti na strani korisnika
4.2. Mjere za smanjenje zagađivanja vode
· postupanje u skladu sa vodnom dozvolom izdatom od strane Agencije za vodno područje rijeke Save, broj UPI/25-3-40-146-3/20 od 25.06.2020. godine,
· čišćenja kotlova od kamenca i mulja u tzv. postupku “odmuljivanja”,
· čišćenje i ispiranje pločastih izmjenjivača pod kontroliranim uslovima u namjenskoj laboratoriji za taj postupak (lokacija Čengić Vila II);
Ukupna količina otpadne tehnološke vode na godišnjem nivou, koja prolazi predtretman i ispušta se iz kotlovskog postrojena Podvožnjak u sistem javne kanalizacije, iznosi cca: 157,182 m3.
4.3. Mjere za smanjenje negativnih uticaja na zemljište

· realizacija plana intervencija na distributivnoj mreži i dovođenje tla oko mjesta intervencija u prvobitno stanje,
· provjera tehničke ispravnosti rezervoara i sistema za transport goriva,

· selektivno sakupljanje svih štetnih produkata u adekvatne spremnike i predaja ovlaštenom operatoru na konačno zbrinjavanje.
4.4. Mjere za zaštitu od buke
· kontinuirano pravovremeno servisiranje opreme i nadzor procesa proizvodnje
4.5. Mjere za smanjenje produkcije otpada
· upravljanje otpadom u skladu sa Planom upravljanja otpadom,
· selektivno sakupljanje otpada po kategorijama u adekvatne spremnike, vođenje evidencije i konačno zbrinjavanje od strane ovlaštenih operatora. 
     4.6. Mjere u slučaju vanredne situacija

· redovno provjetravanje prostora, odušivanje, detekcija curenja gasa u cilju sprečavanja rizika od nastanka eksplozije,
· u slučaju požara pristupiti prema Planu zaštite od požara,
      4.7. Upravljanje otpadom

· Plan upravljanja otpadom dostavljen uz Zahtjev treba da se primjenjuje i imenuje osoba za praćenje aktivnosti adekvatnog upravljanja otpadom. Odgovorna osoba za realizaciju Plana upravljanja otpadom je Admir Džubur.

     5. Granične vrijednosti emisija

  5.1. Granične vrijednosti emisija za zagađujuće materije
Granične emisija u zrak u skladu su sa Pravilnikom o graničnim vrijednostima emisije u zrak iz postrojenja za sagorjevanje. (Službene novine Federacije BiH, broj 3/13 i 92/17).
Tabela 3. Granične vrijednosti emisije za SO2, NOx i CO za postojeća srednja   postrojenja za sagorijevanje u zavisnosti od vrste goriva

	Vrsta goriva
	Polutant
	Granična vrijednost emisije (mg/m3n)
	

	
	
	
	

	 

 

Tečna goriva

(extra lako)
	SO2
	-
	

	
	NOx
	150–350
	

	
	CO
	170
	

	
	Čvrste čestice
	30
	

	 

 

Prirodni gas
	SO2
	35
	

	
	NOx
	100
	

	
	CO
	-
	

	
	Čvrste čestice
	-
	


 5.2. Dozvoljeni nivoi vanjske buke  

U skladu sa Zakonom o zaštiti od buke (“Službene novine Federacije BiH”, broj   110/12), dozvoljeni nivoi vanjske buke u različitim zonama (područjima)
Po odredbama ovog Zakona, dan je od 06,00 do 22,00 sati, a noć od 22,00 do 6,00 sati.
5.3. Granične vrijednosti ispuštanja u vodu
Granične vrijednosti emisije supstanci i parametara kvaliteta tehnološke otpadne vode date su Uredbom o uslovima ispuštanja otpadnih voda u okoliš i sistem javne kanalizacije („Službene  novine Federacije BiH“, broj: 26/20 i 96/20) i operator je dužan da ih primijeni. 
6. Sistem monitoringa
Tabela 4. Monitoring 
	Red. br.
	Naziv monitoringa
	      Zakonska odredba
	   Vremenska dinamika

	1.
	Monitoring emisija u zrak
	· Pravilnik o monitoringu emisije zagađujućih materija u zrak (Službene novine Federacije BiH,  broj 9/14 i 97/17)
· Pravilnik o graničnim vrijednostima emisije u zrak iz postrojenja za sagorjevanje, (Službene novine Federacije BiH,  broj 3/13 i 92/17).


	· Jednom godišnje mjerenje emisije na ispustu

	2.
	Monitoring otpadnih voda
	· Uredbi o uslovima ispuštanja otpadnih voda u okoliš i sistem javne kanalizacije, („Službene  novine Federacije BiH“, broj 26/20 i 96/20)
	· U skladu sa vodnom dozvolom

	3.
	Monitoring otpada
	· Zakon o upravljanju otpadom,

(“Službene novine F BiH” br. 33/03 i 72/09)
· Prema Planu upravljanja otpadom

	· U skladu sa Planom upravljanja otpadom za  kotlovnicu Podvožnjak

	4.
	Monitoring nivoa buke
	· Zakon o zaštiti od buke,

(“Službene novine FBiH” br.110/12)
	· U slučaju pritužbi, znatne izmjene kapaciteta ili radnog vremena


U skladu sa čl. 7. Pravilnika o monitoring emisija zagađujućih materija u zrak („Službene novine Federacije BiH“, br. 09/14 i 97/17), operator je dužan sačiniti Plan mjerenja emisija. U postupku vršenja inspekcijskog nadzora, kako je definirano člankom 33. Zakona o zaštiti zraka („Službene novine Federacije BiH“, br.33/03 i 04/10), inspektor nadležan za poslove zaštite okoliša utvrđuje da li je plan mjerenja emisije pripremljen sukladno odredbama iz stavka 2, ovog člana. U slučaju da se utvrdi da operater nema izrađen plan mjerenja i izvještaj o mjerenom mjestu u skladu sa ovim stavom, inspektor nadležan za poslove zaštite okoliša je dužan naložiti ponovno mjerenje, kao i o tome obavijesti nadležno ministarstvo, te Fond za zaštitu okoliša Federacije BiH ukoliko je operater obaveznik plaćanja naknada.

7. Izvještavanje 
1. Operator je dužan izvještavati:
·  Federalno ministarstvo okoliša i turizma o prikupljenim podacima kako je propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja i

· Fond za zaštitu okoliša kako je propisano odredbama Uredbe o informacionom sistemu upravljanja otpadom (''Službene novine Federacije BiH'', broj: 97/18). Unos podataka u informacioni sitem-bazu podataka se vrši putem linka za  pristup Informacionom sistemu upravljanja otpadom www.otpadfbih.ba.

2. Operator je dužan bez odlaganja prijaviti svaku vanrednu situaciju koja značajno utiče na okoliš.
Tabela 5.  Izvještavanje o monitoringu emisija iz pogona i postrojenja

	Izvještaj
	Rok za dostavljanje izvještaja
	Kome se dostavlja izvještaj

	Izvještaj o emisijama u zrak
	Najkasnije do 30.06. za prethodnu godinu
	Federalnom ministarstvu okoliša i turizma

	Izvještaj o izvršenim mjerenjima sanitarno – fekalnih otpadnih voda
	Najkasnije do 30.06. za prethodnu godinu 
	Agenciji za vodno područje rijeke Save, Sarajevo

	Izvještaj o količinama nastalog otpada (opasnog i neopasnog)
	Najkasnije do 30.06. za prethodnu godinu
	Fond za zaštitu okoliša, nadležno kantonalno ministarstvo 

	Izvještaji o mjerenju buke
	Najkasnije do 30.06. za prethodnu godinu
	Federalnom ministarstvu okoliša i turizma. 


8.Period važenja dozvole
Okolinska dozvola se daje na period od 5 (pet) godina, od dana uručenja rješenja.

Obrazloženje
         Operator “Toplane - Sarajevo” d.o.o. Sarajevo podnio je Federalnom ministarstvu okoliša i turizma zahtjev broj: 03-02-01-520/21 dana 04.02.2021. godine, za izdavanje okolinske dozvole za kotlovsko postrojenje Podvožnjak. Zahtjev je pripremljen u skladu sa članom 18. Zakona i izmjenama i dopunama zakona o zaštiti okoliša (“Službene novine Federacije BiH”, broj 33/03 i 38/09), a pripremio ga je KJKP “Toplane - Sarajevo” d.o.o. Sarajevo.

Uz Zahtjev, dostavljena je i sljedeća dokumentacija:

· Plan upravljanja otpadom,

· Rješenje o vodnoj dozvoli broj: UP-I/25-3-40-146-3/20 od 25.06.2020. godine koju je izdala Agencija za vodno prodručje rijeke Save Sarajevo,

· Ugovor za odvoz i ekološko zbrinjanje otpada, zaključen sa operatorom “KEMIS-BH” d.o.o.,

· Ugovor o otkupu sekundarnih sirovina, zaključen sa operatorom “C.I.B.O.S” d.o.o.,

· Ugovor za pružanje usluga čišćenja rezervoara, sepoaratora uljam odmuljenih jama i zbrinjavanje nastalog sadržaja,

· Ugovor za izvođenje dimnjačarsko-šamoterskih radova, čišćenje klotlova, zaključen sa izvođačima radova “Ekodimnjačar” d.o.o.,

· Izvjeđštaj o rezultatima njerenja zagađujućih materija u zrak,

· Izvještaj o monitoring otpadnih voda
         Dopisom broj UPI 05/2-02-19-5-30/21 od 07.07. 2021. godine od Federalne uprave za inspekcijske poslove zatraženi su podaci o izvršenom inspekcijskom nadzoru.
Dopisom federalne uprave za inspekcijske poslove broj:10-19-7-03431/2021-1006-2-P od 30.07.2021. godine dostavljeno je sljedeće:

· zapisnik broj: UPI-10-23-7-00008/2019-1006-P-1006-1-P od 05.02.2019. godine

· zapisnik broj: UPI-10-23-3-00002/2020-1006-P-1006-1-P od 14.01.2020. godine

· zapisnik broj: UPI-10-23-3-00007/2021-1006-P-1006-1-P od 21.01.2021. godine

· rješenje broj: UPI-10-19-3-00428/2021-1006-2-P od 12.02.2021. godine.
Za nepravilnosti utvrđene inspekcijskim nadzorom Rješenjem o otklanjanju nedostataka broj UPI-10-19-3-00428/2021-1006-2-P od 12.02.2021. godine naloženo je da se izvrše sljedeće mjere:
· obezbijediti mjerno mjesto za praćenje emisije zagađujućih materija u zrak iz stacioniranog izvora, koje odgovara zahtjevima iz standarda BAS EN 15259. Rok naložene mjere do 31.08.2021. godine,

· za svako pojedinačno mjerno mjesto sačiniti Izvještaj  o zadovoljavanju uslova propisanih BAS EN 15259, a sve u skladu sa Pravilnikom o monitoring emisija zagađujućih materija u zrak („Službene novine Federacije BiH“, br. 09/14 i 97/17). Rok naložene mjere do 31.08.2021. godine,

· plan mjerenja emisija pripremiti u skladu sa odredbama člana 7. Pravilnika o monitoring emisija zagađujućih materija u zrak („Službene novine Federacije BiH“, br. 09/14 i 97/17). Rok za izvršenje naložene mjere: prije narednog mjerenja
         Zahtjev za izdavanje okolinske dozvole postavljen je na web stranicu www.fmoit.gov.ba dana 12.07. 2021.godine na linku https://www.fmoit.gov.ba/bs/okolisne-dozvole/javne-rasprave-i-javni-uvidi/javni-uvid-u-zahtjev-za-izdavanje-okolisnih-dozvola-za-operatera-toplane-sarajevo-d-o-o-sarajevo-za-sljedeca-kotlovska-postrojenja-podvoznjak-pofalici-branka-blazek-zivko-josilo-i-cengic-vila-i i do stavljanja nacrta okolinske dozvole na web stranicu ministarstva, nije bilo nikakvih primjedbi.
           Temeljem izloženog, Federalno ministarstvo je ocijenilo da se okolinska dozvola izda u smislu čl 86., čl. 68. i čl. 71. Zakona o zaštiti okoliša uz poštivanje svih propisanih mjera i zakonske regulative, te je odlučeno kao u dispozitivu ovog rješenja. Nadzor nad provođenjem mjera vrši Federalna uprava za inspekcijske poslove.
         Ovo rješenje je konačno u upravnom postupku i protiv istog nije dopuštena žalba, ali se može pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.

        U skladu sa Zakonom o izmjenama i dopunama federalnim upravnim taksama i tarifi federalnih upravnih taksi („Službene novine Federacije BiH”, broj: 43/13) tarifni broj 57. tačka 4. podnositelj zahtjeva je uplatio 250,00 KM na budžetski račun UNION BANKE d.d. 

                                                                                                  
M I N I S T R I C A

                                                                                                      
   dr. Edita Đapo

Dostaviti:

· KJKP „Toplane – Sarajevo“ d.o.o.

· Federalna uprava za inspekcijske poslove

· Sektor za okolišne dozvole, procjenu uticaja na okoliš, registre i čiste tehnologije
· arhivi

